
所謂馬路如虎口，
過馬路一定要小心，
特別係遇到立法會九

龍西補選候選人李卓人個宣傳團體嘅時
候。「神駒」仇思達昨日喺fb上載咗一
段由益友提供嘅車cam片段，影住李卓人
嘅宣傳車竟然喺深水埗衝紅燈。「神
駒」就強烈譴責李卓人嘅選舉團隊無視
交通燈號，視人命如草芥。
「神駒」喺fb發帖話，劉小麗同李卓

人嘅選舉宣傳車，昨日被踢爆公然違法
亂衝紅燈，漠視其他道路使用者安全，
「事發在今（昨）午三時二十分，一輛
劉小麗和李卓人的宣傳車，於深水埗福
榮街轉出南昌街位置，無視交通燈號，
儼如『馬路炸彈』！ 強烈譴責李卓人

（Lee Cheuk Yan）視人命如草芥！」

「停住先」再衝 擺明有心
根據「神駒」上載、由益友提供嘅短
片，見到大大隻字「劉小麗」、細細隻
字「李卓人」嘅選舉宣傳車，路口嘅燈
位已經轉咗紅燈，但架車停低咗6秒然後
就衝燈轉彎，明顯唔係無心之失，而係
有意為之啦！
「益友」紛紛留言批評兼揶揄。

「Marco Luk」直指：「李卓人劉小麗草
菅人命！」「Milk Tea」亦批評：「好×
霸道吓。李卓人搞選舉工程就可以無視
交通安全。」

「馬不停蹄守護違法特權」

「Choi Wai Hung」就攞李卓人近日話
自己「馬不停蹄」落區嚟玩：「果然係
馬不停蹄！」「King To Leung」就話：
「民主不包括衝紅燈和漠視人命安全的
特權！」佢仲標註埋「守護衝紅燈的特
權」等句。
「Leung Tak Man」揶揄道：「由民

主霸權做到馬路霸權。」「Enoch Hui」
更質問劉小麗及李卓人：「出咗人命佢
班×樣係咪當冇事照走呀？」「HF
Lam」就揶揄：「（死者）獲肥佬黎追封
為民主而戰死嘅最高榮譽烈士，其家人
一世免費睇蘋果日報網上版。」
立法會九龍西補選候選人還包括陳凱

欣、馮檢基、伍迪希、曾麗文。
■香港文匯報記者 陳川

阿人「路虎」宣傳車 喪衝燈罔顧人命

被小麗老千（劉小
麗）欽點做Plan B嘅
「老人家」李卓人，

可能為咗爭取多啲年輕人支持，近日就
喺fb上載咗一張佢抱貓嘅相，話成日鬧
人嘅佢其實都「柔情似水」喎。不過，
唔少人一睇張相，只係感覺到隻貓好唔
情願俾李卓人抱咁囉，仲揶揄佢係借貓
嚟吸票嘅政棍。
李卓人喺今次補選嘅選舉宣傳，可能
因為用咗小麗老千團隊，所以顯得非常
堅離地，包括好似《小丑回魂》裡面個
小丑咁手揸氣球，仲用正常人聽唔明嘅
所謂「守護平凡的幸福」做口號。

肉麻「滲出嚟」「似劏貓」
近日，佢個團隊仲喺佢fb賣感性，話

李卓人早幾日去北角碼頭時見到隻貓
仔，仲好肉麻咁話李卓人抱貓時「滲咗
啲柔情出嚟，好似抱孫咁呵護隻貓
仔」。
香港文匯報「忠實讀者」「JoJo Wu」

就cap佢圖發帖恥笑佢：「李卓人已經要
淪落到要借貓貓嚟拉票。」磨擦力強嘅
「Keith Lau」喺留言度就看圖「作
文」：「（相中）貓腳撐開顯示貓貓好
抗拒李卓人。」
「Eric Chan Chi Hong」形容，李卓

人個樣「似條醉酒佬想劏隻貓咁」。
「福明」也道：「氣氛好尷尬。」「陳
秀珠」就好似感同身受咁：「喵表示：
眼淚 在心裡流……」「Mui Ying Ling
Allard」直言：「香港的政棍最愛借貓來
消費貓民，博好感！」

■香港文匯報記者 陳川

扮鏟屎官拉票 人肉酸貓尷尬

最後一宗「佔旺」刑
事藐視法庭案前日判
刑，估唔到都會炒出花

生。社民連嘅長毛（梁國雄）喺案件宣判後
話，唯一一個要受靶嘅係73歲嘅露宿者劉鐵
民，但由於負責單案嘅事務律師伍展邦阻
撓，令劉鐵民最後冇得保釋等候上訴，而要
即時入獄咁話。社民連嘅廢陶就加把口，話
自己一早聽聞過伍展邦嘅「作風」，「不敢
苟同。」伍展邦就話，成件事實在唔關佢事
喎。
話說代表劉鐵民嘅事務律師伍展邦，係公

民黨成員，同時喺DQ案、旺角暴動案、
「佔中」九男女案、佔旺刑事藐視法庭案、
「一地兩檢」的司法覆核等政治案件中都係
律師團隊成員，喺接受傳媒訪問時仲講過話
自己要投放心神做「蝕錢」嘅案件，係「想
幫人」，「守住法治最後一道防線」喎。
不過，長毛就喺前日發帖，向伍展邦開

火。佢話，劉鐵民前日被判4個月即時入
獄，「個刑期其實算重，所以係可以上訴
嘅。最重要係，上訴需時，所以如果唔申請
保釋嘅話，佢要係監獄入面等上訴，話唔埋
要坐一兩個月先會正式上庭上訴。」

口噏保釋事 意在捅訟黨
佢跟住話，劉鐵民嘅事務律師伍展邦當時

無喺法庭出現，劉鐵民於是希望其他在場嘅
事務律師包括王學今幫佢免費緊急申請保
釋，等佢唔使即時坐監，等候上訴。
而佢嘅代表大律師、身為反對派法律界選

委嘅黃宇逸，同在場代表其他被告嘅潘熙資
深大律師及另一位大律師都話肯免費代表
佢，仲即刻為佢去上訴庭申請保釋。
長毛話，黃宇逸其後準備好晒所有文件，

正準備入文件畀法庭之際，伍展邦「忽然出
現，煞停班律師」，「佢話自己走咗落去監
房搵劉生簽咗一份授權書，該授權書顯示劉
先生寧願坐監都唔要呢一班免費律師幫佢
手。伍展邦並向一眾律師出示個張授權書同

埋同佢地（哋）講你地（哋）已經被我取代
左（咗），唔須（需）要你地（哋）代表劉
先生。」
佢最後話：「既然伍展邦咁堅持，王律師

潘大狀黃大狀無奈同失望地離開左（咗）。
之後法庭時間已經過咗，已經冇可能幫佢做
緊急保釋，劉生要即刻坐監。」
廢陶就喺長毛fb留言話：「佢D（啲）作

風，一早聽聞，不敢苟同，究竟喺為當事人
着想，定搶生意呀？！」自稱「自由身攝影
師」嘅林健恆亦狠批：「為個人面子同利
益，唔顧客戶利益，搞到保釋唔切，完全係
違反作為律師既（嘅）職業操守。」
林健恆話：「伯伯（劉鐵民）一向係響當
區露宿，無故上庭被判刑已經又驚又慘，仲
要俾伍展邦你咁樣唔出現又倒打幫手既
（嘅）戰友，真心憤怒！公民黨出黎（嚟）
講兩句啦，你d（啲）黨員黎（嚟）。」

伍展邦講程序 暗指黃爭食
伍展邦其後回應長毛的帖文，話申請保釋

等候上訴需要在上訴法庭作出，「同案的黃
之鋒及黃浩銘向上訴庭作出的保釋申請均不
是即日聆訊，……即使今（前）天有律師能
把所有文件呈交法庭，劉先生能在今（前）
天在上訴庭成功作出有關申請的可能性依然
不大。」
佢仲話，其律師行現已指示為劉鐵民作出

保釋等候上訴的申請，亦已找到大律師義務
協助，「本行亦絕不會就此次申請作出任何
收費，有關工作現已全速進行。」
伍展邦仲暗示，今次呢壇嘢，係黃宇逸

「從中作梗」：「當從本行職員得知黃宇逸
大律師在法庭內拒絕給我行事務律師判決書
時，我馬上由金鐘法援署趕到高等法院查探
原因。我對黃大律師不給予判決書給我行律
師這個行為實在不能理解。」
喺呢件事上，大家信邊個？我就話兩邊都
唔使信住，只需買定花生等睇戲。

■香港文匯報記者 陳川

長毛食「佔旺犯血饅」
焫着「Law友」內戰

「自由印太聯盟」前日於日本國會宣
佈正式成立，「西藏台灣人權連

線」理事長札西慈仁、「流亡藏人議員」
朗傑卓嘎、「南蒙古大呼拉爾主席」席海
明，「疆獨」頭目熱比婭及香港、台灣、
越南等方面的組織代表出席。
「聯盟」籌備委員會在成立聲明中，聲
稱中國近年改行「霸權主義」、「擴張主
義」，「對印太地區的民主國家構成了威
脅」。針對香港，他們稱「中共不但撕毀
『一國兩制』承諾，對香港『民主派』進
行政治迫害，還透過『移民』等方式掠奪
香港本地人的資源」。
他們聲稱「印太各民族」、各地區的民
間力量要聯合起來，「透過民間力量，並
游說相關國家政府，以有效之策略和方法
追求和維護印太地區各民族的自由、人權
與民主」云云。
參與籌組「聯盟」的陳浩天當時更聲
言，自己參與「聯盟」是因為，面對「中
國的不斷擴張」，周邊地區「必須聯合團
結圍堵中國」。
港區全國人大代表陳勇昨日接受香港文

匯報訪問時直言，這是「準恐怖主義組
織」，這種幾「獨」合流就好像「伊斯蘭
國」一樣拉雜成軍，將極端分子湊在一
起，他們明知會成為全中國人民以至全球
華人的公敵，但他們仍要逆民心、民意、
國家和民族利益而行，是正宗恐怖分子。

陳勇批與全世界華人為敵
他強調，國家安全就是包括港人在內的
全國人民生命財產安全，如不齊心加以阻
止，分分鐘會再出現恐怖襲擊，「即使
『港獨』分子不成氣候，他們也說不惜利
用武力，而『藏獨』、『疆獨』分子更不
時殺害平民。」
陳勇並指，香港各反對派政黨不應邊說

不支持「港獨」、邊為「港獨」分子說項，「他
們要向投票給他們的選民交代，究竟他們
只是爭取民主、自由，抑或是同情甚至支
持這些分離主義、恐怖主義，如果是前
者，他們要立即與『港獨』割席。美國對
『伊斯蘭國』的同情者也是依法懲處。」
他更指，組織沒有為香港代表點名，證
明特區政府禁止「民族黨」運作起了很大

作用，否則陳浩天極有可能大搖大擺出席
會議，並高調宣佈為組織一分子。

張俊勇：縱「獨」者應承擔法責
港區全國人大代表張俊勇指出，這是一班

希望國家越亂越好的人走在一起，在一些中
央政府最關注的地區製造亂局、製造「獨
立」的力量，破壞國家的發展和穩定，
「我們要將這些癌細胞切割，這對香港絕
對不是好事，他們在國家不能用法律制裁他
們的地方這樣做，沒有辦法，但全港市民及
全國人民都要認清他們的所作所為。」
他認為，香港反對派各政黨要在這些大
是大非的議題上釐清立場，「如果他們認
同陳浩天這類人的行為，為他們背書，他
們要明白會有法律責任。」

香港文匯報訊（記者 鄭治祖）「港獨」分子勾結其他反華勢力，危害

國家安全和領土完整。由「藏獨」、「疆獨」、「蒙獨」等分子組成的所

謂「自由印太聯盟」日前成立，聲言要「對抗中國殖民霸權」。組織聲稱

有香港和台灣代表，但未有透露具體身份，惟被特區政府禁止運作的「香

港民族黨」召集人陳浩天，今年3月就表明有份籌備組織。香港政界批

評，該個包括「港獨」組織在內的「聯盟」實與恐怖組織無異，旨在破壞

包括香港特區在內的全國發展和穩定，如果香港的反對派中人再以「言論

自由」等包庇「港獨」分子，正是支持恐怖主義。

今年3月，「香港民
族黨」召集人陳浩天聲
稱正與日、台、印、
越、「南蒙古」等反華
分子籌備成立所謂「自
由印太聯盟」，聯合周
邊地區「圍堵中國」，
並直認正與外國勢力
「結盟」。
「獨派」網上媒體

「本土新聞」今年3月
報道稱，亞洲各國的
「獨」分子發起的所謂
「自由印太聯盟」即將
成立，籌備委員包括香
港的陳浩天、「南蒙
古」代表席海明、日本
代表「夢．大亞洲」理
事長石井英俊及台灣代
表「華人民主書院」董
事曾建元，更稱將有西
藏、維吾爾、印度、越

南及緬甸代表加入「聯盟」。
組織籌備委員之一、「南蒙古

大呼拉爾議會」主席席海明聲
稱，他早在2010年已經和「疆
獨」頭目熱比婭等商討成立類似
的「聯盟」，而組織的成立是響
應美國總統特朗普今年提出的
「印太戰略」。

■香港文匯報記者 鄭治祖

■■阿人借貓拉票被阿人借貓拉票被
恥笑恥笑。。 fbfb截圖截圖

■「香港民族黨」召集人陳浩天，今年3月就
表明有份籌備組織，但就冇出現喺現場。

▲伍展邦回應，話唔關佢事。 fb截圖

◀梁國雄點火。 fb截圖

■■「「自由印太聯盟自由印太聯盟」」日前成立日前成立，，聲言要聲言要「「對抗中國殖民霸權對抗中國殖民霸權」。」。

■■「「神駒神駒」」上傳益友提供車上傳益友提供車camcam片片，，阿人宣傳車衝燈斷正阿人宣傳車衝燈斷正。。 視頻截圖視頻截圖


